
RHAGORIAETH A PHERTHNASEDD

DATGANIAD CYCHWYNNOL GAN ADDYSG UWCH CYMRU

CYFLWYNIAD

●     Mae Addysg Uwch Cymru (AUC) yn croesawu'r arolwg o Addysg Uwch yn fawr. Mae'n 
hanfodol i bob plaid bod barn strategol glir ar Addysg Uwch yng Nghymru ac ar y 
cyfleoedd a'r bygythiadau a fydd yn y dyfodol.

●     Mae AUC yn awyddus bod yr arolwg yn dechrau ar y sail gywir drwy ddadansoddi 
tueddiadau a materion yn hytrach na symud yn rhy gynnar i 'atebion' ar gyfer problemau 
a gaiff ond eu canfod yn rhannol.

●     Bu dogfen y Cyngor Cyllido ar Gyfuno yn ddigwyddiad o ansefydlogi, yn rhannol 
oherwydd bod diffyg gweledigaeth neu ddadansoddiad strategol digon eang ynddi ac yn 
rhannol oherwydd iddi achosi ansicrwydd anodd. Dim ond ar sail datganiad clir o 
fanteision a gwelliannau y gellir eu cyflawni a allai fod yn fanteisiol i Gymru gyfan y gellir 
seilio unrhyw newidiadau strwythurol y gallai fod eu hangen yng Nghymru - a gallai 
newidiadau o'r fath fod ar ffurfiau amrywiol heblaw cyfuniadau (e.e. cydweithio, 
cytundebau cynllunio sy'n rhwymo wedi cytuno ar y cyd gan sefydliadau awtonomaidd, 
rhwydweithiau o adnoddau a gwasanaethau a rennir ac ati).

RHAGORIAETH A PHERTHNASEDD

●     Cred AUC mai Rhagoriaeth a Pherthnasedd yn ddiamau yw'r allweddi i'n ffordd ymlaen.

●     Mae'n rhaid i Addysg Uwch yng Nghymru gael ei hystyried yn rhagorol y tu hwnt i ffiniau 
Cymru a ffiniau'r DU.

●     Fodd bynnag, ni fydd pob math o ragoriaeth yn uniongyrchol berthnasol i'r economi - yn 
enwedig mewn economi fach fel sydd gennym ni, na all hyd yn oed ymgorffori 
manteision pob gwaith ymchwil cymhwysol a gynhelir yng Nghymru - heb sôn am 
ymchwil sylfaenol. Ond ni ddylem feiddio â meddwl yn rhy gul: ni ellir ond mesur rôl 
Addysg Uwch mewn termau iwtilitaraidd - heb sôn am ei mesur o ran ei defnyddioldeb 
uniongyrchol i economi Cymru.

●     Ond mae perthnasedd i Gymru yn hanfodol. Gyda chymorth gan y Cynulliad, gall y 
system Addysg Uwch ddod yn gynyddol berthnasol i'n hanghenion diwylliannol, 



addysgol, cymdeithasol ac economaidd - a dylai popeth y mae AU yn ymgymryd ag ef 
sy'n uniongyrchol berthnasol i Gymru fod o'r ansawdd gorau.

●     Mae AUC yn cynrychioli'r ddau nod hwn sef rhagoriaeth a pherthnasedd ac mae'n 
chwilio am bartneriaeth wirioneddol gyda'r Cynulliad a'r Cyngor Cyllido er mwyn eu 
cyrraedd.

EHANGU PARHAUS?

●     Nod llywodraeth y DU yw cynyddu'r ganran o bobl rhwng 18 a 30 oed yng Nghymru a 
Lloegr sydd â rhywfaint o brofiad o AU o 43% ar hyn o bryd i 50% erbyn diwedd y 
degawd.

●     Y nod hefyd fu cyflawni hyn tra'n gostwng y swm fesul myfyriwr a gaiff ei dalu i SAU yn 
flynyddol a chynnwys cost gyffredinol ariannu myfyrwyr.

●     Yn ystod y blynyddoedd 1989-90 a 1998-99, lwyddodd AU Prydain i gyflawni 
buddiannau effeithlonrwydd rhyfeddol o 35%. Bydd effeithlonrwydd addysgu mewn rhai 
sefydliadau wedi bod yn sylweddol uwch na'r cyfartaledd hwn.

●     Credai Pwyllgor Dearing mai dim ond tra roedd niferoedd myfyrwyr yn parhau i gynyddu 
yr oedd yn bosibl cynnal toriadau rhesymol blwyddyn ar ôl blwyddyn o ran ariannu 
sefydliadol: cymerwyd yn ganiataol y byddai darbodusrwydd maint.

●     Erbyn hyn, fodd bynnag, mae niferoedd y myfyrwyr sy'n gwneud cais yn aros yn fwy 
cyson yng Nghymru - ar draws bron pob gr p myfyrwyr ac ers nifer o flynyddoedd yn 
ddilynol. Mae hyn yn cwestiynu targed ehangu'r llywodraeth.

●     Sut y caiff y targed hwn ei fodloni?

●     A oes ffactorau cyllido a ffactorau eraill sy'n rhwystro twf pellach?

●     A fyddai ei gyflawni yn gofyn am newidiadau sylweddol o ran ariannu myfyrwyr?

●     A all sefydliadau unigol yng Nghymru barhau i ymgorffori gwir doriadau o 2-3% y 
flwyddyn yn eu harian addysgu heb y fantais o dwf cryf? (DS gwir gyfradd y toriad 
blynyddol yw'r bwlch rhwng y cynnydd o ran arian a'r cynnydd o ran y gwir gostau, ac 
nid y gyfradd 'elw effeithlonrwydd' a gaiff ei hysbysebu - sydd sawl canran yn is na gwir 
lefel y toriad).

●     A oes angen ehangu AU ymhellach yng Nghymru?



●     Mae'n amlwg Cymru yn dioddef o brinder pobl â sgiliau uchel allweddol, ac mae angen i 
ni hyfforddi ein pobl ein hunain gan fod y bobl a gaiff eu haddysgu yng Nghymru yn fwy 
tebygol o aros yma i weithio.

●     Mae anghydraddoldebau o ran mynediad - yn enwedig yn ôl cefndir cymdeithasol a 
chymdogaeth - yn parhau i fod yn fawr iawn ac ymddengys bod angen hwyluso 
gostyngiad mewn anghydraddoldebau o'r fath (er nad yw'r gwaith ehangu ynddo'i hun yn 
sicrhau llwyddiant).

●     Mae Addysg Uwch yng Nghymru yn rym amlwg o fewn economi Cymru. Daw rhan fawr 
o'r budd hwn o niferoedd sylweddol y myfyrwyr a gaiff eu 'mewnforio' o Loegr (ac o'r 
Alban ac Iwerddon i raddau llai).

●     Mae'n amlwg ei bod yn bosibl cael barn ar faint dymunol system AU Cymru yn 
annibynnol ar bolisïau'r DU; mae'n llai clir a all Cymru gyflawni graddfa ddymunol y 
ddarpariaeth a'r galw yn annibynnol.

CANLYNIADAU 'EHANGU'

●     Mae profiad myfyrwyr wedi newid dros y blynyddoedd diwethaf. O ganlyniad i bwysau 
ariannol cynyddol ar fyfyrwyr, mae llawer ohonynt wedi ymgymryd â gwaith cyflogedig 
yn ystod y tymor er mwyn ennill eu ffordd drwy'r coleg, tra bod gostyngiadau o ran arian 
ar gyfer sefydliadau wedi cynyddu'r pwysau ar brofiad bywyd y myfyrwyr o fewn y 
sefydliadau.

●     Bu niferoedd myfyrwyr yn rhy isel i fodloni targedau twf y llywodraeth mewn nifer o 
bynciau ar gyfer nifer o flynyddoedd (e.e. rhai cyrsiau peirianneg a gwyddoniaeth, 
mathemateg ac ati).

●     Rheolwyd uchafswm niferoedd myfyrwyr uchaf fesul sefydliad yn drylwyr yn y gorffennol. 
Eleni, fodd bynnag, mae Cyngor Cyllido Lloegr wedi caniatáu twf o 4% yn uwch na'r 
niferoedd cytûn a ariennir (MASN). Mae'r twf hwnnw yn bygwth dadsefydlogi rhai SAU, 
ac mae wedi effeithio rywfaint yn bendant ar recriwtio i SAU yng Nghymru.

●     Gallai'r sefydlogrwydd cymharol a fu'n nodwedd o AU ers peth amser gael ei danseilio 
yn arwyddocaol wrth ehangu llefydd yn Lloegr ymhellach - ac yn sicr wrth ddatblygu 
system ariannu a recriwtio agored, y mae rhai prifysgolion 'blaenllaw' y DU wedi annog y 
llywodraeth i'w derbyn, oni bai fod niferoedd myfyrwyr yn dechrau cynyddu'n gyflym eto. 
Gallai hyn godi cwestiynau sylfaenol, yn enwedig yngl n ag ariannu myfyrwyr.

ARIANNU RHAGORIAETH:Y CYD-DESTUN RHYNGWLADOL



●     Ni ddylai rhagoriaeth fyth guddio afradlonrwydd, ond yw'n rhad.

●     Mae llywodraeth y DU yn cyfeirio'n ddifeddwl at yr angen i gael Prifysgolion o statws 
rhyngwladol ym Mhrydain. Ond mae'r ffeithiau yn llwm ac yn ddifrifol: mae'r wyth coleg 
Ivy League yn yr UD yn berchen ar $40 biliwn mewn gwaddolion (o $1.13 biliwn ar gyfer 
Brown i $14.26 biliwn ar gyfer Harvard). Prifysgolion 'preifat' yw'r rhain, ond derbyniodd 
Harvard $251 miliwn ar ei ben ei hun y llynedd mewn grantiau'r llywodraeth ffederal! Hyd 
yn oed petai dim ond un sefydliad yng Nghymru ni allai ddechrau cymharu â'r arian 
sylweddol hwn. Ond eto mae’n rhaid i ni geisio ffynnu mewn system fyd-eang sy'n 
cynnwys sefydliadau pwerus mor fawr.

●     Mae arian ar gyfer gwaith ymchwil pellach wedi dechrau cynyddu ar lefel y DU, ac mae'n 
amlwg bod mentrau ariannu penodol wedi gwella perfformiad prifysgolion Cymru a yrrir 
gan waith ymchwil traddodiadol yn sylweddol - er nad y sefydliadau oedd yn rhan o'r 
sector cyhoeddus gynt.

●     Mae'r uned adnoddau ar gyfer addysgu wedi parhau i ostwng, er yn llai sydyn y llynedd.

●     Ar hyn o bryd braidd yn ad hoc yw'r trefniadau ariannu ar gyfer 'gweithgareddau newydd' 
megis ehangu cyfranogiad, ymchwil yn agos i'r farchnad, trosglwyddo gwybodaeth a 
chreu cyfoeth ac mae angen eu hadolygu.

●     Ar ben hynny mae SAU wedi bod o dan bwysau polisi cyhoeddus cynyddol i gymryd 
risgau tra bod strwythurau atebolrwydd yn mynd yn fwy penodol ac yn fwy gwrthrisg.

●     Mae lefelau cymharol ariannu ar draws y DU yn bwysig. Yng Nghymru ym 1998-99, 
derbyniodd SAU £162 yn llai ar gyfartaledd fesul myfyriwr na SAU yn Lloegr. Tra bod 
ffigurau dros dro ar gyfer 2001-02 yn honni y caiff y bwlch hwn ei leihau, bydd SAU yng 
Nghymru yn dal i dderbyn £18 yn llai fesul myfyriwr na SAU yn Lloegr a £1,355 yn llai 
nag yn yr Alban - sydd efallai yn gymharydd gwell ar gyfer Cymru.

●     Nid 'cwyn Is-Ganghellor' yw hon. Fel y nodir uchod, mae AU Cymru yn rhan bwysig o 
gydbwysedd masnach rhwng Cymru a'r DU. Mae AU yn cynhyrchu 'enillion allforio' drwy 
ddenu llawer o filoedd o fyfyrwyr - yn enwedig myfyrwyr o Loegr. Mae'r gystadleuaeth yn 
cynyddu'n sylweddol ac mae'n anochel y bydd sefydliadau a danariennir yn edrych ac 
yn teimlo'n israddol i ddarpar fyfyrwyr o'u cymharu â'r sefydliadau a ariennir yn dda.

●     Er bod myfyrwyr yn bwysig, academyddion unigol sy'n penderfynu ar AU yng Nghymru. 
Nhw, ac nid y sefydliadau na Chyngor Cyllido Cymru, sy'n penderfynu llwyddiant. Mae'r 
myfyrwyr a'r staff yn sensitif i faterion ariannu a'u heffaith ar eu profiad eu hunain o fewn 
sefydliad, ond mae'r staff yn sensitif iawn hefyd i faterion awtonomiaeth a 
llywodraethedd. Mae staff academaidd yn symud llawer. Os bydd sefydliadau Cymreig 



yn ymddangos yn llai deniadol na sefydliadau yn Lloegr, bydd academyddion yn 
'pleidleisio â'u traed' a bydd AU Cymru yn colli adnodd gwerthfawr.

CYRRAEDD Y BYD CYFAN A'R CHWYLDRO TGCH

●     Ni  yr neb eto beth fydd effaith Technoleg Gwybodaeth a Chyfathrebu (TGCh) ar 
Addysg Uwch, neu pa mor bell a pha mor gyflym y bydd yn arwain at her fyd-eang ar 
gyfer Addysg Uwch y DU.

●     Fodd bynnag, ni ellir gwadu'r ffaith bod y newid hwnnw wrthi'n digwydd ac y bydd yn 
cyflymu.

●     Gwir oblygiad TGCh yw bod posibilrwydd o 'chwyldro cwsmeriaid'. Caiff dysgu myfyrwyr 
ei ryddhau gan gyfyngiadau amser, lle, a 'chynnyrch safonol'. Mewn egwyddor, gall 
myfyrwyr ddysgu gan bwy y dymunant a gallant ddisgwyl rhaglenni a addaswyd iddynt 
wedi'u datblygu o fodiwlau o'u dewis - yn hytrach na chyrsiau sydd wedi'u pecynnu'n 
barod. Gallant edrych o gwmpas am gyrsiau ar sail pris, ansawdd a gofal cwsmeriaid.

●     Mae'n annhebygol y bydd cyfran fawr o fyfyrwyr 18 mlwydd oed traddodiadol yn rhoi'r 
gorau i ddysgu ar gampws y brifysgol. Mae mynd i'r brifysgol yn broses gymdeithasol, 
sy'n aeddfedu pobl ifanc, ac nid yn un academaidd yn unig. Mae'n rhaid i Gymru ofalu 
am draddodiad y campws, ond mae'n rhaid iddi baratoi'n gyflym hefyd am y newidiadau 
sy'n ymddangos fel petaent yn digwydd yn fuan.

●     Yn anad dim, mae her TGCh/cyrraedd y byd cyfan yn bwysig, a bydd yn fwyfwy pwysig, 
ble bynnag y bydd myfyrwyr yn amharod 'astudio ar y campws' neu'n methu â gwneud 
hynny: myfyrwyr aeddfed, myfyrwyr rhan amser, dysgu yn seiliedig ar waith, myfyrwyr 
tlotach (?) a 'phrifysgolion a leolir mewn cwmnïau' a sefydlir er mwyn gwella sgiliau ar 
draws y gweithlu cyfan.

●     Y cyfle, neu'r bygythiad, yw bod llawer o'r grwpiau hyn yn grwpiau lle mae'n fwy tebygol 
y bydd y galw am AU yn tyfu.

●     Dylai gwaith cyflwyno wedi'i seilio ar TGCh fod yn fanteisiol tu hwnt i Gymru. Mewn 
egwyddor, gallai adnoddau addysgu a dysgu myfyrwyr rhychwantu pob ffin AU (ac AB). 
Dylai TGCh gynnig mwy o gyfleoedd i gydweithio a chydweithredu ledled Cymru. Gellid 
rhannu'r disgyblaethau na all pawb eu fforddio. Gwnaeth AUC gynnig penodol o'r math 
hwn yn ei gynnig Arolwg o Wariant i'r Cynulliad.

●     Ond mae'n bosibl y bydd hyd yn oed poblogaeth Cymru gyfan yn farchnad rhy fach i 
gael iawn am y buddsoddiadau mewn dysgu yn seiliedig ar TGCh. Mae'n bosibl y bydd 
angen rhoi cymorth i AU yng Nghymru allforio'n drylwyr y tu allan i Gymru - ac y tu allan 



i'r DU.

●     Os nad yw SAU Cymru yn meddu ar y wybodaeth ddiweddaraf am dueddiadau byd-
eang gallent gael eu diraddio i fod yn chwaraewyr bach mewn rhai meysydd allweddol, 
gyda gwaith datblygu sgiliau rhannau o'r gweithlu Cymreig yn cael ei drosglwyddo i 
ddwylo sefydliadau allanol.

●     Yn hytrach na bod yn llwybr i gostau is, mae gwaith cyflwyno yn seiliedig ar TGCh yn 
gofyn am fuddsoddiadau enfawr. Honnir mai $1m bob tro yw cyfradd gyfredol yr UD ar 
hyn o bryd er mwyn newid rhaglen gradd draddodiadol i waith cyflwyno TGCh. Mae 
llawer o brifysgolion y DU yn ceisio gwneud y gwaith yn rhatach, ond megis cychwyn 
ydynt ac nid oes dogn cost/ansawdd clir wedi dod i'r amlwg. (Mae'n wir bod costau 
datblygu'r Brifysgol Agored yn uchel).

AMRYWIAETH

●     Mae llawer o rolau gan AU: gwaith addysgu o ansawdd uchel ar bob lefel; gwaith 
ymchwil o statws rhyngwladol; gwaith ymchwil a datblygu cymhwysol; trosglwyddo 
gwybodaeth er mwyn rhoi cymorth i'r sectorau busnes, cyhoeddus a gwirfoddol; 
cyfranogi'n ehangach ac eithrio cymdeithasol; rhoi cymorth i economïau lleol; cyfoethogi 
bywyd cymdeithasol a diwylliannol.

●     Cred AUC yn gryf bod yn rhaid gwneud yr holl bethau hyn a'u gwneud yn dda, ond ni 
ddylid disgwyl i bob sefydliad o reidrwydd wneud popeth - ac yn sicr ni ddylid disgwyl 
iddynt wneud popeth yn yr un ffordd ac i'r un graddau. Mae amrywiaeth o sefydliadau a 
chenadaethau sefydliadol yn bwysig i Gymru.

●     Un rhesymeg dros rolau gwahanol, fodd bynnag, yw amrywiaeth y ffrydiau neu ddulliau 
ariannu sy'n cydnabod a chynnal y rolau gwahanol hyn yn ddigonol. Ariennir cyfranogiad 
ehangach a'r genhadaeth creu cyfoeth, yn arbennig, ar hyn o bryd i ryw raddau ac 
mewn ffyrdd ad hoc. Mae'r ffaith bod yn rhaid i Sefydliadau ariannu llawer o'r 
gweithgareddau hyn o'u cronfeydd cyffredinol, ar hyn o bryd, yn cyfyngu ar y graddau y 
cyflawnir y nodau pwysig hyn a hefyd yn amddifadu'r swyddogaethau craidd o arian.

